                                                                                                                 

Հավելված
ՀՀ մշակույթի նախարարի
 «------» «------» 2018 թ.
N-------- Ա  հրամանի
ԾՐԱԳԻՐ
Եվրոպական ժառանգության օրեր 2018 թ.
միջոցառման
1. Ծրագրի բովանդակությունը
2018 թվականի սեպտեմբերի 22-23-ը Հայաստանում և Արցախում անցկացվելու է Եվրոպական ժառանգության օրեր միջոցառումը: Այն ամեն տարի իրականացվում է սեպտեմբեր ամսվա վերջին՝ Եվրոպայի խորհրդի համակարգմամբ և Եվրոպական միության պատվիրակության հետ համատեղ: 2018 թվականին Եվրոպայի խորհրդի կողմից ընտրված Եվրոպական ժառանգության օրերի խորագիրն է «Եվրոպական ժառանգության տարի. կիսվելու արվեստը», ինչը հաստատվել է  նաև Հայաստանի համար: Միաժամանակ, երկօրյա միջոցառումների ծրագրում ներառված է Հայաստանի Հանրապետության 100-ամյակին նվիրված թեման: Այս տարի միջոցառմանը միացել են Հայաստանի և Արցախի 113 մշակութային կազմակերպություններ:

Սեպտեմբերի 22-23-ին մասնակից մշակութային կազմակերպությունները անվճար բաց են լինելու 10:00- 18:00-ը:
2. Ծրագիրն իրականացնող կազմակերպության անվանումը
«Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ
3. Ծրագրի իրականացման վայրը
Երևան, ՀՀ մարզեր, Արցախի Հանրապետություն
4. Ծրագրի մասնակիցներ

ՀՀ և ԱՀ 113 մշակութային կազմակերպություններ
5. Ծրագրի մեկնարկը և ավարտը

2018 թվականի սեպտեմբերի 22-23
6. Ծրագրի նպատակը
Կազմակերպվելիք միջոցա​ռումները ևս մեկ անգամ կնպաստեն մշակութային ժառանգության հանրահռչակմանը՝ ամրապնդելով մշակութային արժեքների պահպանության, տարածման, սերունդներին դրան հաղորդակից դարձնելու  և հասարակության տարբեր տարիքային խմբերի ներգրավվա​ծությունը միջոցա​ռումների շուրջ ապահովելու մեր նպատակին: 
7. Ծրագրի ակնկալվող արդյունքներ

Հայաստանի և Արցախի 113 մշակութային կազմակերպություններ մասնակից կլինեն միջազգային ծրագրերին, մեկ անգամ ևս հնարավորություն կընձեռվի, որ հայկական մշակութային կազմակերպությունների գործունեությունը հասանելի դառնա ինչպես տեղացի, այնպես էլ արտասահմանյան հանրությանը: Խորագրին համապատասխան մշակութային կազմակերպությունները առավել ընդգրկուն և ներկայանալի կդարձնեն իրենց հավաքածուն և ցուցադրությունները տարաբնույթ միջոցառումներով:

